
        
            
                
            
        

    
	Д. Содномдорж

	 

	ТОНШУУЛ

	 

	“УЛСЫН ХЭВЛЭЛИЙН ГАЗАР” Улаанбаатар хотноо 1958 онд эрхлэн хэвлүүлсэн номыг 

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

Автоматаар үүсгэсэн тайлбар]

	 

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: бичвэр, дэлгэцийн зураг, компьютер-г агуулсан зураг

Автоматаар үүсгэсэн тайлбар]

	 

	 

	
ТОНШУУЛ

	Монгол орны минь тайга хөвчид бишгүйдээ л байдаг

	Модны тоншуулыг та нар цөм андахгүй байх.

	Түүний тухай нэг шүлэг бичих сэн гэж

	Түрүүнээс хойш бодоод явсан юм. Одоо бичье.

	 

	Урт хошуутай өвгөн тоншуул залуу цагтаа

	Уужим талаар өдөржин нисэж үзсэн байж.

	Тэгж явахдаа залхуу тоншуул учиргүй ядарч

	Тэнэгэр талын зэлүүд хоосонд уйдаад буцжээ.

	 

	Ирийж байгаа зэрэглээнээс өөр арвитай юмгүй.

	Идээшилж яваа зээрээс ондоо амьтан байхгүй

	Ядаж ганцхан бүдүүн мод ч газраас ургаагүй, 

	Яасан хачин уйтгартай юм гэж дотроо бодоод

	Ойдоо ирж модоо тоншин хоолоо олсоор

	Олон жил нэг л хэвээр амьдарч байжээ.

	 

	Нэг өдөр талын болжмор айлчилж ирээд

	Нэвсгэр модны тахилзсан мөчирт тонголзон суугаад

	Хүндэт тоншуулын амар мэндийг асууж мэдээд

	Хүрэлцэн ирсэн ажил зорилгоо ингэж хэлжээ.

	 

	Тоншуул гуай та уужим талаар минь зочлохгүй юу?

	Тоо томшгүй шинэ юмсыг сонирхохгүй юу?

	Дэвшилт хүмүүсийн аварга хүчтэйг харахгүй юу?

	Дэгжиж байгаа хот сууриныг минь үзэхгүй юү? гэжээ.

	 

	[image: Image]

	 

	Тоншуул түүнийг хайхрамж муутай дурамжхан харж

	Тоомсоргүй янзаар болжморын үгийг дутуухан сонсож 

	— Урьд би нэг удаа явсан л юм.

	Уйтгартай болохоор нь дороо буцаад ирсэн л юм.

	Тэрнээс хойш тийм их удаагүй байхад

	Тэгтлээ магтмаар юу тэнд чинь гийж орхио вэ?

	Ядаж ганц бүдүүхэн мод ч ер байхгүй

	Янзын хачин бүрэг зэлүүд юм билээ.

	Дахиад би ч яасан ч тийшээ явж чадахгүй

	Далавчны минь л гарз болно гэж тоншуул хэлжээ.

	 

	— Юм болгоныг хуучнаараа гэж бүү бод л доо

	Юу ч гэсэн очиж үзээд л ир л дээ

	Атар тал минь амь ороод дуулж байгаа

	Алтан тариа, өндөр модод ургаж байгаа

	Таныг тэгж уйдаж явсан цагийг бодвол

	Тал нутаг маань учиргүй хөгжөөд, танигдахаа байсан гэж

	Жижигхэн болжмор жиргэн нисэж ойртон очоод

	Жирр...жиррр... тоншуул гуай минь очооч дээ та

	 

	Алимын модонд амтат хоол зөндөө бий, 

	Аль дуртайгаа сонгож суугаад наргиарай та

	Өт хорхой тэр модонд их байдаг

	Өвөл ч гэсэн амьдраад байвал болох л газар гэв.

	 

	Энэ үгийг сонсож суусан тоншуул шувуу

	Агшин зуур болжморын хэлснийг тонгойн бодоод

	— За яах вэ очиж үзээд ирье л дээ би

	Залилсан байвал харин чамайг тоншино шүү гээд

	Залхуу тоншуул дурамжхан нисэж яаралгүй дэвжээ.

	Замын уртыг хөгшин ч гэсэн ядралгүй давжээ.

	 

	 

	 

	[image: Image]

	 

	[image: Image]

	 

	Өргөн талын захад дөнгөж ороод иртэл

	Өндөрхөн тарианы өегхөн үнэр ханхалж эхлэв.

	Урьд зүүн тийшээ урсаж байсан ширүүн гол ч

	Урагшаа салаалаад хашлага дундуур жирэлзэж байв.

	 

	Түүний цаахна өндөр моднууд ярайж харагдаад

	Түмэн машины хүчит мотор хүнгэнэн дуугараад

	Цонх нь гялалзсан шинэ барилгатай хот босоод

	Цовоолог хүүхдүүд цүнхээ бариад дуулж явлаа.

	 

	— Ямар байна даа, тоншуул гуай? гэж болжморыг асуухад

	— Яриагүй сайхан байна гэж тоншуул хариулаад

	Хоёулаа баахан хамт нисье, чи түрүүл!

	Хосгүй сайхныг буулгүй явж сонирхон харъя

	 

	Уулын модноос багагүй модыг энд тарьчихаж

	Усыг нь бас хоёр салаалаад эрэг хийчхэж

	Урьд байгаагүй сонин юмс бий болчхож

	Уул, тал маань үнэндээ ер нь ялгагдахаа байчхаж

	 

	Гайхмаар сайхныг энд юу бүтээж орхио вэ?

	Газраас аяндаа ургасаар байгаад ийм болов уу? гэж

	Хөгшин тоншуул сонирхон гайхаж болжмороос асуув.

	Хүн л ингэж хийж бүтээсэн юм гэж тэр хариулжээ.

	 

	Арвин талд олон хүн яралзан ажиллаад

	Авто машин зам болгоноор зөрөлдөн давхиад

	Ажилч хүмүүсийн бахтай хөдөлмөр оргилон буцлаад

	Атар талыг санааны зоргоор өөрчлөн хувиргажээ.

	 

	Энэ бүхнийг харж явсан өнөө тоншуул

	Эцэж ядрахаа мартаж орхин нисэн ниссээр

	Орой болтол талын дээгүүр тайван зугаалжээ.

	Ойдоо буцалгүй хотын цэцэрлэгт амьдрах сан гэж санажээ.

	 

	Хэрвээ тоншуул санасан ёсоороо явахаа боливол

	Хээрийн ойгоо бүр орхиж амьдрахаар болбол

	Хэн хүнгүй тэр шувуунд хайртай байгаарай

	Хэд хэдэн байр сууц хийгээд өгөөрэй.

	Ургасан модны өт хорхойг түүж өгдгөөрөө

	Уран болоод ажилч хичээнгүй шувуу юм шүү

	Өөрийг нь хайрлаж дулаан үүр бариад өгвөл

	Өвөл ч гэсэн явахаа байж юу магад вэ?

	 

	1958 он

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


1958 оны хэвлэлийн Хэвлэн нийтлэлийн мэдээлэл:

	Д. Содномдорж

	 

	ТОНШУУЛ

	 

	УЛСЫН ХЭВЛЭЛИЙН ГАЗАР

	 

	УЛААНБААТАР

	1958

	 

	Редактор Ч. Чимэд

	Зургийг Ж. Дашдондог

	 

	1958 оны 7 дугаар сард 10000 ширхэг хэвлэв.

	 

	Б-5600

	Зах. № 234

	 

	Цаасны хэмжээ 60х92 1/32. 

	Хэв хуудас 1. 

